
Shri Sharadambastotramalika

ஶ்ரீஶாரதா³ம்பா³ஸ்தோத்ரமாலிகா

(ஶ்ரீகாலடிக்ஷேத்ரே)
ஆஸேதுஶீதகி³ரிமத்⁴யநிவாஸலோகாந்

ஸ்வஸ்வாஶ்ரமாத்³யுசிதகர்மநிஷக்தசித்தாந் ।
ஶ்ரீக்⁴ரம் விதா⁴ய கருணாம்ரு’தவாரிராஶே

ஶ்ரீஶாரதா³ம்ப³ஸிதசித்தமிமம் குருஷ்வ ॥ 1॥
ஹம்ஸாதி³மஸ்கரிவரார்சிதபாத³பத்³மே

ஹம்ஸாக்³ர்யயாநநிரதே முக²நிர்ஜிதாப்³ஜே ।
கம்ஸாரிமுக்²யஸுரநாயகபூஜ்யமாநே

ஶ்ரீஶாரதா³ம்ப³ஸிதசித்தமிமம் குருஷ்வ ॥ 2॥
ஶ்வேதாம்பு³ஸம்ப⁴வநிவாஸநிஷக்தபு³த்³தே⁴

ஶீதாம்ஶுராஜதமஹீத⁴ரதுல்யவர்ணே ।
வாதாம்பு³மாத்ரபரிதுஷ்டஜநாலிஸேவ்யே

ஶ்ரீஶாரதா³ம்ப³ஸிதசித்தமிமம் குருஷ்வ ॥ 3॥
க்ரவ்யாத³வைரிமுக²தே³வவரேட்³யபாதே³
ஸுவ்யாஹ்ரு’திப்ரத³பதா³ம்பு³ஜஜாதுபாதே ।

நிர்வ்யாஜபூர்ணகருணாம்ரு’தஜந்மபூ⁴மே
ஶ்ரீஶாரதா³ம்ப³ஸிதசித்தமிமம் குருஷ்வ ॥ 4॥

ப⁴க்த்யாதி³க³ந்த⁴ரஹிதாந்கு³ருபாத³பத்³மே
தத்ஸேவநே ச ஸுதராம் விநிவ்ரு’த்தபா⁴வாந் ।

லோகாநவாம்ப³ பரிஶுத்³த⁴ஹ்ரு’தோ³ விதா⁴ய
ஶ்ரீஶாரதா³ம்ப³ஸிதசித்தமிமம் குருஷ்வ ॥ 5॥

அஜ்ஞாதவேத³நிசயஸ்ம்ரு’திமுக்²யக³ந்தா⁴ந்
காமார்த²மாத்ரபுருஷார்த²தி⁴யோ மநுஷ்யாந் ।

ஆம்நாயமார்க³பதி²காம்ஸ்தரஸா விதா⁴ய
ஶ்ரீஶாரதா³ம்ப³ஸிதசித்தமிமம் குருஷ்வ ॥ 6॥

தே³ஹாத்மவாத³நிரதாந்ஸததம் ஹி மோதா³-
த்தத்பாலநைகநிரதாநபி நீசவ்ரு’த்த்யா ।

கிம் ச ஸ்வவ்ரு’த்திவிமுகா²ந்பரிபாலயந்தீ
ஶ்ரீஶாரதா³ம்ப³ஸிதசித்தமிமம் குருஷ்வ ॥ 7॥

பாபாம்பு³ராஶிவிநிமஜ்ஜநமுஹ்யமாந-
மேநம் து³ரந்தவிஷயாஶமஜாஸ்யவாஸே ।

லோகம் நிவார்ய தரஸா க்ரு’பயா து³ராஶாம்
ஶ்ரீஶாரதா³ம்ப³ஸிதசித்தமிமம் குருஷ்வ ॥ 8॥

உத்³வேக³காலபரிதுஷ்டஹ்ரு’த³ம்பு³ஜாத-
மப்யைஹிகாதி³நிசயே ஸ்ப்ரு’ஹயா விஹீநம் ।

பீ⁴த்யா ருஷா ச ஸுதராம் ரஹிதம் விதா⁴ய
ஶ்ரீஶாரதா³ம்ப³ஸிதசித்தமிமம் குருஷ்வ ॥ 9॥

ஆகல்பகாலடிநிவாஸநிப³த்³த⁴தீ³க்ஷா
பூ⁴த்வா ததா²கி²லஜக³த்யபி த⁴ர்மவ்ரு’த்³தி⁴ம் ।

ப்ராபய்ய லோகபரிரக்ஷணமாசரந்தீ
ஶ்ரீஶாரதா³ம்ப³ஸிதசித்தமிமம் குருஷ்வ ॥ 10॥

பா⁴க்³யாப்³தி⁴பூர்ணஶரதி³ந்து³ஸமூஹரூபே
ப⁴க்தௌக⁴ஸஸ்யஸிதபி⁴ந்நபயோத³பங்க்தே ।

வேதோ⁴மநோऽம்பு³ஜநிபா³லதி³வாகராபே⁴
ஶ்ரீஶாரதா³ம்ப³ஸிதசித்தமிமம் குருஷ்வ ॥ 11॥

ப்ராணாதி³வாயுநிசயம் விநிருத்³‍த்⁴ய சேதோ
ஹ்ரு’த்பங்கஜே சிரதரம் தவ தி³வ்யமூர்தே: ।

த்⁴யாநம் விபு⁴ம் ரசயிதும் ப்ரவிதா⁴ய மாத:
ஶ்ரீஶாரதா³ம்ப³ஸிதசித்தமிமம் குருஷ்வ ॥ 12॥

காணாத³காபிலமுகே²ஷு ஸமஸ்தஶாஸ்த்ரே-
ஷ்வவ்யாஹதாம் ப்ரதிப⁴யா ஸஹிதாம் மநீஷாம் ।

ஜாத்வப்யகர்ணவிஷயேஷு விதீர்ய தூர்ணம்
ஶ்ரீஶாரதா³ம்ப³ஸிதசித்தமிமம் குருஷ்வ ॥ 13॥

லக்ஷ்யேऽகி²லஶ்ருதிமஹாதி³மவாக்யபங்க்தே:

ரு’க்ஷேஶக³ர்வபரிஶாதநத³க்ஷவக்த்ரே ।
யக்ஷேஶபாஶிமுக²தி³க்பதிபூஜ்யபாதே³
ஶ்ரீஶாரதா³ம்ப³ஸிதசித்தமிமம் குருஷ்வ ॥ 14॥

தா³ராத்மஜாவஸத²பாலநஸக்தசித்தாம்-
ஸ்தத்பாலநாத்தப³ஹுது:³க²ததீஶ்ச ஸோட்⁴வா ।

ஸ்வப்நேऽபி ஸௌக்²யரஹிதாந்பரிபால்ய லோகாந்
ஶ்ரீஶாரதா³ம்ப³ஸிதசித்தமிமம் குருஷ்வ ॥ 15॥

காருண்யபூர்ணநயநே கலிகல்மஷக்⁴நி
கந்த³ர்பவைரிஸஹஜே கமலாயதாக்ஷி ।

கஸ்தூரிகாமகரிகாஶ்ரிதக³ண்ட³பா⁴கே³
ஶ்ரீஶாரதா³ம்ப³ஸிதசித்தமிமம் குருஷ்வ ॥ 16॥

நைவாபஹாய நிஜத⁴ர்மமதீவ கஷ்ட-

காலேऽபி வாணி ஸுதராம் நிஜத⁴ர்மவாஞ்சா:² ।
பூ⁴யாஸுராஶு புருஷா:குரு தத்³வத³ம்ப³
ஶ்ரீஶாரதா³ம்ப³ஸிதசித்தமிமம் குருஷ்வ ॥ 17॥

ஈஹாவிஹீநஜநஸந்ததிசிந்த்யமாந-
பாதா³ரவிந்த³யுக³ளே ப்ரணதவ்ரஜாய ।

ஈஶித்வஸித்³தி⁴முக²ஸித்³தி⁴ததிப்ரதா³த்ரி
ஶ்ரீஶாரதா³ம்ப³ஸிதசித்தமிமம் குருஷ்வ ॥ 18॥

பா³லாருணாத⁴ரவிநிர்ஜிதபக்வபி³ம்பே³
சேலாவதூ⁴தஶரத³ப்⁴ரஸநஸ்தக³ர்வே ।

லீலாவிநிர்மிதவிசித்ரஜக³த்ஸமூஹே
ஶ்ரீஶாரதா³ம்ப³ஸிதசித்தமிமம் குருஷ்வ ॥ 19॥

ப⁴க்திம் விதீர்ய ஸுத்³ரு’டா⁴ம் தவ பாத³பத்³மே
து:³கா²லயேஷு விஷயேஷு விரக்திதா³ர்ட்⁴யம் ।

ஔத்ஸுக்யமப்யவிரலம் நிக³மாந்தபாடே²

ஶ்ரீஶாரதா³ம்ப³ஸிதசித்தமிமம் குருஷ்வ ॥ 20॥
தூ³ர்வாதி³மத்தக³ஜஸிம்ஹது⁴ரந்த⁴ரத்வம்

ஶர்வாதி³ஸேவிதபதே³ தரஸா விதீர்ய ।
து³ர்வாஸநாம் ஹ்ரு’தி³ க³தாம் தரஸா ப்ரமத்²ய

ஶ்ரீஶாரதா³ம்ப³ஸிதசித்தமிமம் குருஷ்வ ॥ 21॥
பாதா³ம்பு³ஜப்ரணதலோகவிசித்ரகாவ்ய-
கர்த்ரு’த்வதா³நசதுரே சதுராஸ்யஜாயே ।

கும்பீ⁴ந்த்³ரகும்ப⁴பரிபந்தி²குசே குமாரி
ஶ்ரீஶாரதா³ம்ப³ஸிதசித்தமிமம் குருஷ்வ ॥ 22॥

சாபல்யநைஜஜநிபூ⁴மிஹ்ரு’த³ம்பு³ஜாதம்
பாபாம்பு³ராஶித்³ரு’ட⁴மக்³நமபேதபுண்யம் ।

ஆத்மாவபோ³த⁴விது⁴ரம் கு³ருப⁴க்திஹீநம்
ஶ்ரீஶாரதா³ம்ப³ஸிதசித்தமிமம் குருஷ்வ ॥ 23॥

ரங்கோऽபி யத்கருணயா ப்ரப⁴வேத்ஸுரேஶோ
மூகோऽபி தத்³கு³ருமஹோ வசஸா ஜயேச்ச ।

ஸா த்வம் ப்ரபூ⁴தத⁴நவாக்³விப⁴வப்ரதா³த்ரி
ஶ்ரீஶாரதா³ம்ப³ஸிதசித்தமிமம் குருஷ்வ ॥ 24॥

அம்பா³ஶு போ³த⁴ய க்ரு’பாப⁴ரிதை: கடாக்ஷை-

ஸ்தத்த்வம் பரம் யத³வலோகநதோ ந பூ⁴யாத் ।
பூ⁴யோऽபி ஜந்ம பத³நம்ரததே: கதா³சித்

ஶ்ரீஶாரதா³ம்ப³ஸிதசித்தமிமம் குருஷ்வ ॥ 25॥
காலட்யபி⁴க்²யபுரவாஸநிப³த்³த⁴பா⁴வே

காலப்ரதீபஸஹஜே கலகண்ட²கண்டே² ।
காயப்ரபா⁴ஜிததுஷாரஸிதாம்ஶுஶோபே⁴

ஶ்ரீஶாரதா³ம்ப³ஸிதசித்தமிமம் குருஷ்வ ॥ 26॥
யத்த்வம் ஹி வீக்ஷணலவேந நதார்ப⁴காணாம்

ஸம்போஷணம் ப்ரகுருஷே ஜக³த³ம்ப³ஸார்த²ம் ।
மீநாம்ப³கத்வமப⁴ஜத்³ப⁴வதீஹ தஸ்மாத்

ஶ்ரீஶாரதா³ம்ப³ஸிதசித்தமிமம் குருஷ்வ ॥ 27॥
அஷ்டாங்க³யோக³மகி²லம் தரஸோபதி³ஶ்ய

நீத்வா ச மத்⁴யபத³வீம் ஸஹஶக்திவாயும் ।
சேதஶ்ச தா⁴மநி பரே த்³ரு’ட⁴மாரசய்ய

ஶ்ரீஶாரதா³ம்ப³ஸிதசித்தமிமம் குருஷ்வ ॥ 28॥

ஐக்யாவபோ³த⁴நக்ரு’தே ப்ரணமஜ்ஜநாநாம்
வக்த்ரே விது⁴த்வமத² நேத்ரயுகே³ ஜ²ஷத்வம் ।

மத்⁴யே ச பஞ்சமுக²தாம் பரிதா⁴ரயந்தீ
ஶ்ரீஶாரதா³ம்ப³ஸிதசித்தமிமம் குருஷ்வ ॥ 29॥

ஶ்ரீஶங்கரார்யகரபங்கஜபூஜிதாங்க்⁴ரே
பாஶம் விபி⁴த்³ய தரஸா ப⁴வநாமபா⁴ஜம் ।

ஸாஶம்ஸதா³ஹிவிஷயேऽப்யுபபு⁴க்தபூர்வே
ஶ்ரீஶாரதா³ம்ப³ஸிதசித்தமிமம் குருஷ்வ ॥ 30॥

கீரார்ப⁴கப்ரவிலஸத்கரபங்கஜாதே
ஸ்வாராஜ்யதா³நபரிதோஷிதநம்ரவ்ரு’ந்தே³ ।

ஸ்மேராஸ்யகாந்திபரிதூ⁴தஸுதா⁴ம்ஶுபி³ம்பே³
ஶ்ரீஶாரதா³ம்ப³ஸிதசித்தமிமம் குருஷ்வ ॥ 31॥

காருண்யஸாக³ரநிமக்³நஹ்ரு’த³ம்பு³ஜாதே
லாவண்யஜந்மஸத³நீக்ரு’தநைஜதே³ஹே ।

காருண்யநித்யவிஹ்ரு’தேர்நிலயாங்க³ஸௌதே⁴
ஶ்ரீஶாரதா³ம்ப³ஸிதசித்தமிமம் குருஷ்வ ॥ 32॥

ஶ்ரீஶேஶபத்³மஜமுகா²மரபூஜிதாங்க்⁴ரே
ஶ்ரீபோ³த⁴தா³நநிரதே ப்ரணமஜ்ஜநேப்⁴ய: ।

ஶ்ரீகண்ட²ஸோத³ரி க்ரு’பாம்ரு’தவரிராஶே
ஶ்ரீஶாரதா³ம்ப³ஸிதசித்தமிமம் குருஷ்வ ॥ 33॥

பூர்ணாநதீ³தடவிஹாரவிலோலசித்தே
தூர்ணாநதேஷ்டததிதா³நநிப³த்³த⁴தீ³க்ஷே ।

சூர்ணாயிதாகி²லசிராத்தஹ்ரு’த³ந்த⁴காரே
ஶ்ரீஶாரதா³ம்ப³ஸிதசித்தமிமம் குருஷ்வ ॥ 34॥

வைராக்³யஜந்மநிலயை: பரிஸேவ்யமாநே
வையாஸகிப்ரமுக²மௌநிஜநைர்நிதாந்தம் ।

ஸச்சித்ஸுகா²த்மகதநோ விதி⁴புண்யராஶே
ஶ்ரீஶாரதா³ம்ப³ஸிதசித்தமிமம் குருஷ்வ ॥ 35॥

யாம் வேத்துமிச்ச²தி மகா²நஶநாத்³யுபாயை-
ர்லோகே த்³விஜாவலிரஸௌ ப³ஹுபுண்யபாகாத் ।

ஶ்ரீஶாரதா³ம்பா³ஸ்தோத்ரமாலிகா

ஸோபாயஹீநமபி நைஜக்ரு’பாதிரேகாத்
ஶ்ரீஶாரதா³ம்ப³ஸிதசித்தமிமம் குருஷ்வ ॥ 36॥

இதி ஶ‍்ரு’ங்கே³ரி ஶ்ரீஜக³த்³கு³ரு ஶ்ரீஸச்சிதா³நந்த³ஶிவாபி⁴நவந்ரு’ஸிம்ஹ-

பா⁴ரதீஸ்வாமிபி:⁴ விரசிதா ஶ்ரீஶாரதா³ம்பா³ஸ்தோத்ரமாலிகா ஸம்பூர்ணா ।

